Аңсау
Өмірдің ауыр зіл тасын

Көтердің ата жасыңнан.

Шыдамың қандай мықты еді

Көрсетпей оны жасырған.

Салмақты зілдей көтерген

Тудың сен қандай асылдан?

Анаңды танып кітаптан

Жауабын таптым сұрақтың.

Суын ішіп өсіпсің

Таза боп аққан бұлақтың.

Сынынан аман шығыпсың

Заманың берген сынақтың.
Бүгінде баба бар болсаң

Көгінде елдің тұрар – ең.

Елім деген жастардан

Үлкен бір жасақ құрар – ең.

Солардың мен де бірі боп

Ақ батаңды сұрар – ем
Ұстазыма
Жаны нәзік қызыңның

Жанын ұғар өзіңсің.

Үлгі тұтам сізді мен

Ұқсағым да келер шын.

Ақындарға айбатты

Еліктегем шынайы.

Олардағы қайратты

Берер ме екен құдайым.

Тама-тама тамшыдан

Теңіз болған деген ғой.

Бала бұлақ өлең де

Жетілер деп сенем ғой.

Сын айтсаңыз сындарлы

Сағым сынбас сеніңіз

Жас екен деп аямай,

Шын бағасын беріңіз.
Көктемде
Бұл табиғат көктемде

Кетеді ғой құлпырып.

Еңіс, ойпаң , бөктерге

Жайқалады гүл тұнып.

Көк аспаннан төгілер,

Жерге шипа жаңбыры.

Көңіліңді өсірер,
Қырдың майса шалғыны.

Алма, өріктер гүл жарар,
Дала гүлге оранар

Әнге бөлеп даланы

Әнші құстар оралар.
Бұл көктемде
Бұл көктемде...

Көптен бері жоғалғаным табылғандай.

Мұңды ойлардан 


Жан-жүрегім біржолата айрылғандай.

Төгіліп тұр

Бір ғажайып сұлулыққа тұнған әлем,

Бұлбұлдар да

Сайрағандай , сайрағандай әнін талмай.

Бұл көктемде...

Айнала нұр, айналам нұр жамылғандай.

Далам менің

Шықтан моншақ мөлдіретіп тағынғандай.

Жүрегімді

Тербейді бір, тербейді бір әннің сазы

Сондай әсем,

Сондай әсем көрінетін лағылдардай.

Базыл Гүлзат,

8 «в» сынып оқушысы.

Базыл Гүлзат,

8 «в» сынып оқушысы
Достарым

Шаттығымен бөлісетін ақ таңның,

Достарыммен бірге әрдайым мақтандым.

Ойнап-күліп, жұбын жазбас достарды

Үлгі тұтып құрбыларға мақтандым.

Дос атауы – киелі сөз,  білемін.

Қиындықта бөліп берер жүрегін.

Айнымастай асыл ниет достарға

Бір Алладан тек жақсылық тілерім.

Жадыра Камалова,

8 «в» сынып оқушысы.

